
BUISÉAD AE  
DON TODHCHAÍ
#EUBudget  #EURoad2Sibiu  #FutureofEurope

CÉN EORAIP ATÁ UAINN DON TODHCHAÍ?
Gach seacht mbliana bíonn deis ag ceannairí an Aontais Eorpaigh cinneadh a dhéanamh faoin Eoraip atá uathu, agus socrú a dhéanamh 
le chéile i dtaobh conas an fhís choiteann atá acu a mhaoiniú.

Ní gá cláir mhóra mhaoiniúcháin san Eoraip más rud é gur Margadh Aonair amháin atá i bhfeidhm. Más mian le Ballstáit na hEorpa oibriú 
níos minice le chéile ar thionscadail, tá tuilleadh acmhainní de dhíth orthu chun an méid sin a bhaint amach. Anseo thíos tá roinnt de na 
roghanna a bhféadfaí leas a bhaint astu. Ní liosta cuimsitheach atá ann agus ní gá gur léiriú ar sheasamh an Choimisiúin aon cheann 
de na roghanna sin.

Comhtháthú 
eacnamaíoch, 
sóisialta agus 
críochach

Fás inbhuanaithe: acmhainní nádúrtha

Iomaíochas don fhás  
agus do phoist

Riarachán

Eoraip 
dhomhanda

Slándáil agus 
saoránacht

€ 1087 mbilliún

San aitheasc ar Staid an Aontais 
a thug an tUachtarán Juncker 
in 2016, d’iarr sé Eoraip níos 
fearr – Eoraip a chumhdaíonn, 
a chumhachtaíonn agus 
a chosnaíonn.

I nDearbhú na Róimhe 2017, 
gheall ceannairí an Aontais go 
ndéanfar dul chun cinn sna réimsí 
seo a leanas:

1 Eoraip a bheidh slán sábháilte 

2 Aontas Eorpach a bheidh 
rathúil agus inbhuanaithe

3 Eoraip shóisialta 

4 Eoraip a bheidh níos tréineos 
comhair an tsaoil

Eorabharaiméadar 2017 – 
Ábhair imní shaoránaigh an Aontais 
Eorpaigh:

AN SCEIMHLITHEOIREACHT/SLÁNDÁIL

AN IMIRCE

AN STAID EACNAMAÍOCH

AN DÍFHOSTAÍOCHT

AN CHOIREACHT

TIONCHAR AN AONTAIS 
AR AN DOMHAN

AN AERÁID



An Ghníomhaireacht Eorpach 
um an nGarda Teorann agus 
Cósta

An Ghníomhaireacht 
Cosanta Teorann agus 
Custaim

Fad an chósta 65,900 km 19,900 km

Fad na teorann talún 13,200 km 12,000 km

Buiséad bliantúil €335 mhilliún €11 bhilliún

Foinse: Central Intelligence Agency, The World Factbook, https://www.cia.gov/library/publications/the-world-factbook/geos/ee.html

An Ghníomhaireacht 
Eorpach um an nGarda 
Teorann agus Cósta a úsáid 
a mhéid is féidir chun an 
creat um malartú faisnéise 
a fhorbairt i rith an ama agus 
chun a chinntiú go mbíonn fáil 
aici ar an trealamh is gá.

An buiséad a bheadh de dhíth 
thar thréimhse seacht mbliana: 
€8 mbilliún, 0.8% de bhuiséad 
iomlán an Aontais Eorpaigh.

An Ghníomhaireacht Eorpach um an nGarda 
Teorann agus Cósta a uasghrádú

▶ Na huirlisí atá ann cheana a bhaineann le measúnú 
riosca agus pictiúir shuíomhúla a neartú

▶ Cur le hacmhainn oibríochta na gníomhaireachta 
trí chór buan de 3,000 garda teorann Eorpach ar 
a laghad a chur ar fáil

▶ Tacaíocht airgeadais agus oiliúint a chur ar fáil chun 
líon na ngardaí teorann náisiúnta atá i mBallstáit 
leochaileacha a mhéadú

▶ Buíonta níos mó saineolaithe a chur ar fáil a bheadh 
níos gníomhaí

▶ Cur leis an trealamh atá ag an nGníomhaireacht féin

An buiséad a bheadh de dhíth thar thréimhse seacht 
mbliana:  
€20–25 bhilliún, 1.8–2.3% de bhuiséad iomlán an 
Aontais Eorpaigh

Chun córas bainistithe 
teorann cuimsitheach 
a chur ar bun san Aontas, 
bheadh 100,000 ball foirne 
ag teastáil agus stór mór 
trealaimh, mar atá sa chóras in 
SAM agus i gCeanada.

An buiséad a bheadh de dhíth 
thar thréimhse seacht mbliana: 
€150 billiún, thart ar 14% de 
bhuiséad iomlán an Aontais 
Eorpaigh agus méid is ionann 
le buiséad bliantúil AE.

CÁSANNA ÉAGSÚLA

AN STAID FAOI LÁTHAIR

Bunaíodh an Ghníomhaireacht Eorpach um an nGarda Teorann 
agus Cósta in 2016. Faoi 2020 beidh foireann 1,000 duine ann 
agus buiséad bliantúil €335 milliún. Faoi láthair, tá beagnach 
1,200 garda teorann curtha ag an nGníomhaireacht chuig na teo-
rainneacha seachtracha chun cabhrú leis na Ballstáit, agus tá fáil 
ar 1,500 garda teorann breise i gcás éigeandála. Lena chois sin, trí 
bhíthin an Chiste Slándála Inmheánaí, cómhaoiníonn an tAontas 
bainistiú theorainneacha seachtracha an Aontais ar leibhéal na 
mBallstát.

CONAS IS FÉIDIR BUISÉAD AN AONTAIS A ÚSÁID 
LE BAINISTIÚ NÍOS FEARR A DHÉANAMH AR 
THEORAINNEACHA SEACHTRACHA AN AONTAIS?

Is fiú €4 bhilliún, sin 0.4% de bhuiséad iomlán an Aontais 
Eorpaigh, an buiséad iomlán atá curtha i leataobh don tréim-

hse seacht mbliana atá romhainn.

AN GARDA TEORANN AGUS CÓSTA EORPACH ATÁ 
IMSCARTHA FAOI LÁTHAIR:

BEAGNACH 1,200 OIFIGEACH SAN AONTAS 
INA IOMLÁINE

85 oifigeach 
sa Spáinn

56 oifigeach 
sna Balcáin Thiar

724 oifigeach 
sa Ghréig

221 oifigeach 
san Iodáil

103 oifigeach 
sa Bhulgáir

1 2 3

https://www.cia.gov/library/publications/the-world-factbook/geos/ee.html


Faoi láthair, tá an Fhrainc agus 
an Ghearmáin, astu féin, ag caitheamh 

níos mó ná €1 bhilliún in aghaidh 
na bliana ar thaighde ar an gcosaint.

CONAS IS FEARR IS FÉIDIR TACÚ LE 
FÍOR-AONTAS COSANTA EORPACH?

AN STAID FAOI LÁTHAIR

Seoladh an Ciste Eorpach Cosanta i mí an Mheithimh 2017. Tá buiséad 
€90 milliún ann le haghaidh taighde ar an gcosaint agus €500 milliún ann 
le haghaidh forbairt thionsclaíoch (thart ar 0.05% de bhuiséad reatha an 
Aontais). Ní féidir tacaíocht a thabhairt ach do líon teoranta tionscadal com-
hoibríoch taighde agus forbartha. Chun fíor-Aontas Cosanta Eorpach a bheith 
ann bheadh infheistíocht shuntasach de dhíth sna seacht mbliana atá rom-
hainn.

AN STAID FAOI LÁTHAIR

De bharr an Chomhbheartais Talmhaíochta cuirtear thart ar €400 billiún de mhaoiniú ar fáil le haghaidh bearta margaidh, íocaíochtaí 
díreacha d’fheirmeoirí agus cláir forbartha tuaithe chun talmhaíocht inbhuanaithe agus geilleagair thuaithe inmharthana a chur chun 
cinn. Caitear thart ar 70% den mhéid sin ar íocaíochtaí díreacha.

I láthair na huaire íoctar 80% de na híocaíochtaí díreacha le 20% de na feirmeoirí. Dá ndéanfaí córas na n-íocaíochtaí dírea-
cha a athrú, bheadh deis ann na híocaíochtaí a dhíriú ar na torthaí a bhfuiltear ag súil leo a bhaint amach, ar nós táirgeadh talmhaíochta 
leanúnach i réigiúin bheagshaothraithe nó i réigiúin shléibhtiúla, nó iad a dhíriú ar fheirmeacha beaga agus meánmhéide, ar infhe-
istíochtaí i gcórais táirgthe atá inbhuanaithe agus tíosach ar acmhainní agus ar chomhordú níos fearr a bheith ann le bearta forbartha 
tuaithe. Tá sé faoi chaibidil freisin bealaí a aimsiú chun na difríochtaí sa tacaíocht talmhaíochta idir na Ballstáit a laghdú.

Bheadh buiséad measta 
€3.5 milliún ar a laghad de dhíth ar 
an ngné taighde den Chiste ar feadh 
seacht mbliana chun go mbeadh 
éifeacht éigin aige.

Bheadh thart ar €7 mbilliún ar 
a laghad de dhíth chun cómhaoiniú 
a dhéanamh ar chuid den chostas 
a bhaineann le forbairt thionsclaíoch 
i réimse na cosanta. D’fhágfadh sé 
sin go bhféadfaí méid suntasach 
infheistíochta a ghiaráil chun acmhainní 
cosanta arbh fhiú €35 bhilliún ar 
a laghad iad a fhorbairt thar thréimhse 
seacht mbliana.

Bheadh sásra maoiniúcháin ar 
leithligh ag teastáil, arbh fhiú thart 
ar €10 mbilliún é, chun go mbeadh 
an tAontas in ann níos mó tacaíocht 
airgeadais a thabhairt thar thréimhse 
seacht mbliana d’oibríochtaí 
a mbaineann gnéithe cosanta leo.

Dá ndéanfaí na leibhéil chaiteachais 
reatha a choinneáil, bheifí in ann leas 
a bhaint as tacaíocht níos spriocdhírithe 
chun tacaíocht níos mó a thabhairt, 
go háirithe, d’fheirmeacha beaga agus 
meánmhéide agus bheadh a thionchar 
sin le tabhairt faoi deara i gceantair 
thuaithe.

Caiteachas iomlán thar thréimhse 
seacht mbliana: thart ar €400 billiún1, 
37% de bhuiséad an Aontais Eorpaigh

1 Tá thart ar €27 mbilliún den mhéid sin réamhgheallta don Ríocht Aontaithe, sin isteach agus amach le 7% den Chomhbheartas Talmhaíochta ina iomláine.

Laghdú 30% ar an tacaíocht. 
Sa chás seo d’fhéadfadh laghdú 
10% teacht ar an meánioncam 
feirmeoireachta i líon áirithe Ballstát 
agus d’fhéadfadh laghdú níos suntasaí 
teacht ar an ioncam in earnálacha 
áirithe.

Luach €120 billiún nó mar sin, 11% 
de bhuiséad an Aontais, a bheadh sa 
laghdú sin.

Laghdú 15% ar an tacaíocht. Sa 
chás seo, bheadh laghdú níos teoranta 
ar an meánioncam feirmeoirachta ach 
bheadh tionchar suntasach aige freisin 
ar earnálacha áirithe.

Luach €60 billiún, 5.5% de bhuiséad 
an Aontais, a bheadh sa laghdú sin.

CÁSANNA ÉAGSÚLA

CÁSANNA ÉAGSÚLA

CAD É IS GÁ A DHÉANAMH CHUN COMHBHEARTAS 
TALMHAÍOCHTA ÉIFEACHTÚIL A BHAINT AMACH?



CAD É IS GÁ A DHÉANAMH CHUN BEARTAS 
COMHTHÁTHAITHE ÉIFEACHTÚIL A BHAINT AMACH?

CONAS IS FEARR  
SOGHLUAISTEACHT DAOINE ÓGA A CHUR CHUN CINN?

AN STAID FAOI LÁTHAIR

Tá Erasmus+ ar an bhfód anois le 30 bliain, agus tá cúnamh faighte ag naoi milliún duine óg san Aontas Eorpach (níos lú ná 4% de na 
daoine óga ar fad san Aontas) tríd an gclár sin chun dul i mbun staidéir, faoi oiliúint, ag múineadh nó i mbun obair dheonach i dtír eile. 
Buiséad €14.7 billiún atá ag an gclár Erasmus+ faoi láthair (1.3% de bhuiséad an Aontais).

AN STAID FAOI LÁTHAIR

Faoi láthair tá fáil ag na Ballstáit ar fad ar Chistí Struchtúracha agus Infheistíochta na hEorpa.

Líon na ndaoine óga san Aontas a ghlacann páirt 
in Erasmus+ a mhéadú faoi dhó chun go mbeidh 7.5% de 
dhaoine óga san Aontas páirteach ann.

An buiséad a bheadh de dhíth thar thréimhse seacht mbliana: 
€30 billiún.

An deis a thabhairt do dhuine as gach triúr páirt 
a ghlacadh sa chlár Erasmus+ thar lear.

An buiséad a bheadh de dhíth thar thréimhse seacht mbliana: 
€90 billiún.

CÁSANNA ÉAGSÚLA

CÁSANNA ÉAGSÚLA

1 2

An leibhéal tacaíochta atá ann do 
na Ballstáit agus do na réigiúin ar fad 
faoi láthair a choinneáil chun nach 
mbainfear den bhéim ar an infheistíocht 
sna réigiúin ar fad i réimsí ar nós 
na nuálaíochta, gníomhú ar son na 
haeráide, claochlú tionsclaíoch agus ar 
scileanna agus oideachas.

Caiteachas iomlán thar thréimhse 
seacht mbliana: €370 billiún2, 
beagnach 35% de bhuiséad an Aontais 
Eorpaigh.

2 Tá thart ar €12 bhilliún den mhéid sin réamhgheallta don Ríocht Aontaithe, sin isteach agus amach le 3% den chlúdach comhtháthúcháin sa tréimhse sin.

Deireadh a chur leis an tacaíocht 
ón gCiste Eorpach Forbraíochta agus 
ó Chiste Sóisialta na hEorpa i gcás 
réigiúin níos forbartha. Sa chás 
seo, chuirfí deireadh leis an tacaíocht 
le haghaidh réigiúin sa Bheilg, sa 
Danmhairg, in Éirinn, san Fhionlainn, 
ar mhórthír na Fraince, sa Ghearmáin, 
san Ísiltír, san Ostair, sa tSualainn agus 
i neart réigiún san Iodáil agus sa Spáinn.

Laghdú iomlán: thart ar €95 bhilliún, 
8.7% de bhuiséad an Aontais Eorpaigh.

An tacaíocht a theorannú 
a thuilleadh i gcás thíortha an 
chomhtháthaithe. Sa chás seo, níor 
mhór deireadh a chur freisin leis an 
infheistíocht le haghaidh réigiúin 
bheagfhorbartha sa Fhrainc, san Iodáil, 
agus sa Spáinn, mar shampla.

Laghdú iomlán: thart ar €124 bhilliún, 
11% de bhuiséad an Aontais Eorpaigh.

CÁS 1: LEANTAR DE THACAÍOCHT A THABHAIRT 
DO RÉIGIÚIN UILE NA HEORPA

Catagóirí réigiún

■ RÉIGIÚIN BHEAGFORBARTHA: OTI/DUINE < 75 % DE MHEÁN 
NA 27 MBALLSTÁT

■ AISTRIÚ: OTI/DUINE >= 75% AGUS < 100% DE MHEÁN NA 27 MBALLSTÁT 
■ RÉIGIÚIN NÍOS FORBARTHA: OTI/DUINE >= 100% DE MHEÁN NA 

MBALLSTÁT UILE

CÁS 2: TACAÍOCHT LE HAGHAIDH TÍORTHA 
BEAGFHORBARTHA AGUS THÍORTHA AN 
CHOMHTHÁTHAITHE

Réigiúin a d’fhéadfadh a bheith incháilithe

■ TACAÍOCHT RÉIGIÚNACH
■ TACAÍOCHT ÓN GCISTE COMHTHÁTHAITHE
■ RÉIGIÚIN EILE

CÁS 3: TACAÍOCHT LE HAGHAIDH THÍORTHA AN 
CHOMHTHÁTHAITHE AMHÁIN

Réigiúin a d’fhéadfadh a bheith incháilithe

■ TACAÍOCHT RÉIGIÚNACH
■ TACAÍOCHT ÓN GCISTE COMHTHÁTHAITHE
■ RÉIGIÚIN EILE

1 2 3

AR CHEART NÍOS MÓ COINNÍOLLACHA A BHEITH 
AG GABHÁIL LE MAOINIÚ ÓN AONTAS EORPACH?

Ní féidir leas iomlán a bhaint as buiséad an Aontais ach amháin má tá timpeallacht eacnamaíoch, rialála agus riaracháin na mBallstát 
in ann tacú leis. Is i ngeall air sin, faoi choinníollacha bhuiséad an Aontais, a chaitheann na Ballstáit agus iad siúd a thairbhíonn den 
mhaoiniú a léiriú cheana féin go bhfuil bainistiú stóinsithe airgeadais ar siúl acu agus go bhfuil na hacmhainní is gá acu chun go mbeidh 
rath ar aon tionscadal a gheobhaidh maoiniú ón Aontas. Ar an gcaoi chéanna, tá na rialacha atá i bhfeidhm cheana ceaptha i gcaoi 
lena gcinnteofar nach mbainfear an maitheas de mhaoiniú an Aontais de dheasca beartais eacnamaíocha agus fhioscacha atá neam-
hfhónta. Deis atá i mbuiséad nua an Aontais a fhiosrú ar cruthaíodh ardán iontaofa le haghaidh torthaí ar bhonn na bprionsabal sin. Is 
é an t-am é freisin a mheas conas is féidir an nasc idir maoiniú an Aontais agus urramú bhunluachanna an Aontais a neartú.

Ba ghá aon bheart a dhéanfaí chun an méid sin a bhaint amach a bheith trédhearcach, comhréireach agus gan cheist ó thaobh an dlí 
de. Cé go bhféadfadh coinníollacht airgeadais a bheith infheidhme, i bprionsabal, i dtaca leis na beartais ábhartha uile a bhaineann 
le caiteachas ó bhuiséad an Aontais, ba ghá di a bheith beacht comhréireach agus ba ghá nasc leordhóthanach idir na coinníollacha 
a d’fhorchuirfí agus an aidhm a bheadh leis an maoiniú. Ba cheart a mheas, freisin, le linn an phlé seo an tionchar a d’fhéadfadh a bheith 
ag sáruithe ar na bunluachanna nó ar an smacht reachta ar an leibhéal náisiúnta ar dhaoine nó ar eagraíochtaí aonair a thairbhíonn de 
mhaoiniú an Aontais, mar shampla, mic léinn Erasmus, taighdeoirí nó eagraíochtaí na sochaí sibhialta, nach bhfuil freagrach as sáruithe 
den chineál sin.

